
quanta sit, Dei gratia, in Societate orandi facilitas, si quis spiritui

15 cooperetur, quem Deus abunde impertitur.

[Capur VIII. — DE OBOEDIENTIA ET CASTITATE]

§ I. — DE OBOEDIENTIA. — 164. Oboedientia ut gratia particularis. — 165.
Perfectio oboedientiae, in exsecutione, voluntate et intellectu. — 166. Ne-
cessitas captivandi intellectum. — 167. Quomodo intelligi debet oboedientia
caeca. — 168. Oboedientia, similis fidei. — 169. Similitudo ex intellectu
unico Averrois, ad illustrandam perfectionem oboedientiae. — 170-171.
Proportio oboedientiae ad revelationem et ad iustitiam originalem. — 172-
174. Modi significandi et agnoscendi voluntatem superioris. — 175. Oboe-
dientia, compendium perfectionis. — 176-180. Quid si videretur pecca-
tum aut impossibile id quod praecipitur. — 181. Proprietales oboedientiae.

§ II. — DE CASTITATE ET ITERUM DE OBOEDIENTIA. — 182-184. De castitate.
Cur imitanda angelica puritas. — 185. Sequitur de oboedientia. Cur vo-
cetur «sancta ». — 186. Omnes tenentur ad oboedientiam quarti voti profes-
sorum, etsi coadiutores. — 187. Relinquere litteram inchoatam.

DE OBEDIENTIA

[164] Est inter multa alia a Domino Societati particulari
quodam modo concessa obediendi ratio. Pro quo notandum quod
nos aprehendimus virtutes religiose et speciali quodam modo
secundumque gratiam particularem (unde et aliqui admirati
dicere solent: quid est quod vos tantum fructus effertis ex vestris
concionibus 2, ex particulari scilicet quodam modo praedicandi,
etiamsi sint alii doctiores, etc.)®.

5 aliqui sup. lin., corr. ex quidam || 6-7 tantum — concionibus ? ex in marg.,
prius habetis particularem quemdam modum || 8 etiamsi sup. lin., corr. ex quum
tamen

scriptis manu Natalis (quae tamen cancellavit) videtur spectare ad Patrem
Franciscum Xaverium, cuius mortem (2 decembris 1552) Natalis, Roma egre-
diens, nondum cognoverat; sed postea (1555), Romam regressus. De morte
S. Francisci Xaverii rumores pervenerant in Lusitaniam initio autumni a. 1554
(Chron. Pol. 1V, 558-559), Romam autem iam mense februario 1555 (MI,
Epist. VIII, 442, 481); mense octobri certo in Urbe mors cognoscebatur (MI,
Epist. X, 51).

1 Idem referebat Natalis ad P. Gregorium Rosefium, ut legitur in huius
ms. ARSI, Vitae 15, fol. 18r; editum est in F. narr. 111, 515, n. 20; Jer.
Nadal p. 145. De gratia particulari singularum religionum cf. ibid. p. 145-148.

[165] Obedientiae autem modus noster particularis est, ut non
solum executione exteriore applicationeque voluntatis, sed assensu
etiam intellectus id quod iubetur exequatur®. Qua in re solebam
ego aliquando cuidam dicere, qui nunc est inter praecipuos So-
cietatis: in obedientia non esse syllogismum aut rationem ul-
lam, sed vice omnium rationum esse debet quod ita velit et iubeat
superior; neque opus est alia ratione ei qui id sentit in se.

[166] Nec est perfecta obedientia quousque quis in eius obse-
quium intellectum captivet; non enim secundum omnes sui partes
obedit, cuius non plene assentit intellectus superioris praecepto.
Neque est quod quis impossibi[f. 133r]litatem causetur; potest
enim intellectus ipse persuaderi, ut
patet in fide. Praeterea tu obedis Quod si rationi obed[ias], tibi
voluntati superioris, voluntas au- °Pedis, [——] tibi quadrat [— —]

: . quod tu apprehendis. Itaque ha-
tem caeca est et sine ratione; bendus [— —] pro regula nostrae
sufficit ergo scire esse voluntatem rationis, ita ut quod i[lle] vult iu-
superioris, ut credas bonum esse dicemus [— —].
et voluntatem Dei.

[167] Sed quomodo intelligi debet haec caecitas ? — Respondeo:
Caeca obedientia dicitur, id est, quae non videat aliquid eorum
quae possent impedire; potest tamen ea videre et considerare
quae possunt adiuvare. Ubi notandum quod, sicut illustratio quae
solet sanctis communicari causat caliginem quandam et obscu-
ritatem ad vilia et infima, sed ad suprema claritatem latitu-
dinemque, sic de obedientiae lumine existimandum est, ut pro-
xime dicebatur.

[168] Praeterea, cui obedis, Deone an homini ? Non quidem
homini, facis enim votum Deo; et, si homini, sed loco Dei. Quid
ergo mirum si captives intellectum in obsequium Dei et ad eius
iussa ? Et notandum quod obedientia, tametsi moralis virtus,
fidei tamen persimilis est. Ut ergo ad ea quae fidei sunt non
quaerimus rationem; ita neque ad ea quae obedientiae quaerendae
sunt. Esset autem parvi facere Dei authoritatem, si ratione opus
est, quoties ei obediendum est.

[169] Notandum 2°, quod ex illo Averrois errore, quo dix:t

21-25 charta abscisa sensus redditur incompletus || 31-32 et obscuritatem sup. lin.

—_—

* Cf. Constit. p. 3, c¢. 1, n. 23; p. 6, c. 1, n. 1, C; epistola S. Ignatii
(26 martii 1553) de oboedientia: MI, Epist. IV, 669-681.

unum esse omnium intellectum 2, sumere possumus hanc veritatem
et ita existimare quasi unicus sit omnium qui obedimus intellec-
tus; scilicet, qui est in superiore, cui copulemur omnes oportet,
et non sine eo intelligere. Quod ergo ille intelligit et vult, et ego.

[170] Notandum 3°, quod obedientia similis est revelationi;
loquitur enim mihi Deus in superiori, per quem a Deo determi-
nationem accipio eorum quae dubito. Quae autem esset consolatio,
si tibi Christus diceret in persona sua quae facturus esses. At
vero id potes tibi persuadere et, tanquam si Christus dicat, supe-
riorem audire. Christum enim sine dubio audit, qui illum audit *.
[f. 133v]

[171] Notandum 4°, quod similis est etiam obedientiae per-
fectio iustitiae originali, qua superiores vires a Deo pendebant
et gubernabantur, et ab his inferiores, idque cum maxima quiete.
Sic etiam in obedientia contingit, qua subditus a superioris om-
nino pendet imperio.

[172] Sed quomodo obediendum ? — Respondeo: In Societate
sunt in superioribus modi aliqui significandi quod volunt. Primus,
maximus et fortissimus, est quum dicitur «in virtute obedien-
tiae » vel «in nomine Domini nostri Iesu Christi»; quod quidem
raro fit et in rebus maximi momenti; obligat haec ratio obedientiae
ad peccatum. Sed communiter neque etiam « praecipio » aut « iubeo »,
etc., dicitur; sed «hoc facias, hoc fiat», etc.?®

[173] Et notandum quod est malum signum moveri solum
quando dicitur «in virtute obedientiae »; nec esset bonum, si quis
solum moveretur si audiret «iubeo». Oportet enim statim, agnita
superioris voluntate, quod vult exequi, quomodocumque id ille
significet et mihi innotuerit; sequimur enim perfectionem obe-
dientiae. Obtemperandum autem prompte; alioqui inobediens repu-

55-56 perfectio in marg. || 64-65 obligat — peccatum in marg. || 66 hoc — hoc

sup. lin., corr. ex ordino id, vel id fiat || 67 malum sup. lin., corr. er non est

bonum. || 68-69 nec esset — iubeo in marg. || 69 Oportet prius oporteret

s Averrois, philosophus arabicus, cordubensis (1126-1198), commentator
Aristotelis, illum habuit errorem quo affirmabat exsistentiam unius intellectus
agentis communis, ex cuius participatione omnes homines essent rationales.

Cf. damnationem erroris unius animae in cunctis hominibus, factam a Leone X

in Concilio Lateranensi V (sessione VIII) per bullam Apostolici Regiminis

{19 decembris 1513): DENZINGER, Ench. symb. n. 738.

4 Cf. Le. 10, 16.
5 Cf. Examen c. 4, n. 30; Exh. 17 Conim. n. 22-23, p. 177.

tatur in Societate qui non statim, quod intelligit, opere complet .
[174] Est autem quidam modus agnoscendi superioris.volun—
tatem, quando deest signum sensibile; quum scilicet, superiore 9.1b-
sente, sequitur quis et id agit, facta prius oratione, quod, si ille
adesset, in ea re sentiret. Qua in re saepe id (agente Deo) accidit
quod sine dubio vellet ille, si adesset, superior. Quod valde notal}-
dum est his qui mittuntur ad regiones longinquas, ubi non.er%t
superioris copia. Hos enim oportet unitos esse cum SUPErioris
voluntate, desiderando per omnia et in omnibus illi obedire.

[175] Denique notandum non esse tale compendium in Socig-
tate ad perfectionem, ut perfecte obedire. Oportet in hac re totis
ad id viribus niti; tanto enim erimus perfectiores, quanto obe-
dientiam exactius apprehendemus. Quod in multis experientia
deprehensum est, et e contra; qui hanc imperfecte aprehendit,
non potest esse perfectus. [f. 134r] _

[176] Sed numquid in omnibus sic obediendum est ut non
resistamus, etiamsi sit peccatum quod praecipitur ? — Respon-
deo: Hic notandum quod, occasione eius quod in Constitutioni-
bus dicitur, scilicet, non obediendum in peccato 7, potest quis
decipi, ibi credens esse peccatum ubi nullum est; aut esse impos-
sibile quod possibile est. il f g

[177] Notandum 2° quod, si forte contingeret quid impossibile
praecipi, sic oportet quemque dispositum esse et‘ eousque prae-
ceptum exequi, quoad eum rei impossibilitas detlpeat; V. g S
iubeatur supra mare ambulare, pergat quousque rei eum IMpossi-
bilitas moretur, id est, quousque videat aquam non sustinere vesti-
gium. Sic enim dicit P. Ignatius quod, si a Papa juberetur navim
ingredi sine remis, faceret nihil haesitans ®. Vincit autem obe-
dientia, si sancta est, etiam impossibilitatem; quod sanctorum
multorum patet exemplis °, quamvis id imitandum non sit. Suf-
ficit enim s'= agere in simplicitate, ut dictum est.

[178] Sunt autem in obedientia multa rara, ut, v.g., quod
infirmus in obedientiae executione nihil detrimenti patiatur. In

73 intelligit del. non || 79 regiones prius religiones || 86-87 hanc — perfectus in
marg. || 98-99 id est — vestigium in marg. || 2 sit del. quum

s Cf. Constit. p. 3, ¢. 1, n. 23; . 6, c. 1, n. 1.

7 Constit. p. 3, ¢. 1, n. 23; p. 6, c. 1, n. 1, B.

8 Cf. RIBADENEYRA, Vida lib. 5, c. 4; De actis P. Ignatii, n. 38: F. narr.
11, 343.

o Exh. 17 Conim. n. 12, p. 175.

quo patet, ab obedientiae virtute vinci, si non impossibilitatem,
at difficultatem.

[179] Sed ut eo redeamus unde digressi sumus, non decet
tentatum diiudicare sitne peccatum quod praecipitur, cum facile
possit is decipi. Potest tamen quis (speculative loquendo) cogi-
tare superiorem et peccare posse et errare. Si tamen videam huius-
modi cogitationem in me debilitare obedientiam minusque promp-
tum reddat, omnino reiicienda est; et quamvis speculative (ut
diximus) cogitari possit, fieri posse ut erret superior, similiter
tamen credendum est nunquam id Deum permissurum.

[180] Sed quid, si contingeret ? — Respondeo: diiudicare id
tuum non est. Providebitque Deus, sicut solet in rebus Ecclesiae,
quibus [f. 134v] mediis oporteat talibus obviare et impedire ne
fiant, v. g., per superiores alios aut consultores superioris, etc.
Denique quid oportet anxium esse in his, quum nullus sit qui
audeat quod aperte peccatum est praecipere ?

[181] Notandum quod P. Ignatius loquitur de obedientia in
33 et 62 parte. In hac enim perficit et consumat quod in illa in-
choaverat. Legamus igitur literam 1, etc.:

« Necessarium », id est, sine quo non possit quis proficere.

« Expediens », id est, valde utile; nam per obedientiam me
conformo superiori, et per eum Societati, atque adeo divinae
sapientiae quae Societatem gubernat .

Obedientia in Societate est verbum abbreviatum ad perfec-
tionem brevissime ducens et facillime.

« Considerandus est in superiori Christus » 12, pro quo obedimus,
idque «cum interiori reverentia, amore », gustu, etc.

«Manda », id est, quocumque signo monstrat se velle.

Per exteriorem obedientiam manifesta fit interioris hominis
dispositio.

33 velle del. de quo latius pro regulis de obedientia P. Natalis

1 « Es muy expediente para aprovecharse y mucho necessario, que se
den todos a la entera obedientia, reconoziendo al superior, qualquiera que sea,
en lugar de Christo N. Seiior, y teniéndole interiormente reverentia y amor,
y no solamente en la exterior executiéon de lo que manda obedezcan entera
y prontamente con la fortaleza y humildad debida...» Constit. p. 3, c. 1,
n. 1: MI, Const. II, 364.

11 Cf. Constit., proem. n. 1.

2 Praeter Constit. p. 3, c. 1, n. 1 (supra, annot. 10), cf. p. 6, c. 1, n. 2
(« considerando en ellos [los superiores] y reverentiando a Jesu Christo . .. »:
MI, Const. II, 524).

« Fortiter », id est, non remisse, idque etiam quum superior
dure loquitur et aspere, et non solum quando blande tractat et
leniter.

DE CASTITATE

[182] Paucis loquitur P. Ignatius de castitate, sed multa dicit.
Imitandam enim inquit angelorum puritatem, animi ef corporis
munditie ®*. Ubi notandum quod P. Ignatius, cum patriam relin-
queret, castitati timens, votum emisit, advocatam sibi Dominam
nostram accipiens 1*; sensitque in hoc specialem gratiam %, ideoque
sic loquitur. Nec mirum esse debet quod [f. 735r] nobis imitandos
angelos proponat, quum Christi (quod maius est) imitationem
profiteamur et Dei.

[183] In castitate quaeritur puritas non habendo huiusmodi
impuritatem nec exterius nec interius. Expellere igifur oportet
habitus malos contrariis mortificationeque, etc.

[184] Notandum vero quod angeli nullam inclinationem ha-
bent aut possunt habere ad corpus. Id ergo, quantum possumus,
imitari debemus, debilitando vires naturae vitiosae per Dei gra-
tiam. In quo se quemque exercere et confirmari est necessarium,
praesertim iis qui sunt in Societate, quorum est tam libera et
communis cum omnibus conversatio, maxime autem confessorum;
sed Deus adiuvat speciali gratia.

41-42 animi — munditie in marg. || 42 Ubi sup. lin., corr. ex pro quo || 49 impu-
ritatem in marg., corr. ez actus | nect sup. lin. | nec® sup. lin., corr. ex aut | igitur
corr. ex autem | 52 corpus sup. lin., corr. ex corporis informationem

18 .Constit.ip. 6,.€. dgpn. Ao

u“ Epist. Lainii, n. 5 (MI, F. narr. 1, 74-76), Summarium hisp. Polanci,
n. 11 (ML, F. narr. I, 158). Nota quomodo Natalis non dicat hic, sicut prae-
cedentes, potum emissum esse Dominae nostrae, sed « advocatam sibi Dominam
nostram accipiens ». Cf. Dialog. II, n. 7 et ibi annot. 36. Alibi tamen, in
Ezxh. 10. Compl. n. 195, dicit votum hoc factum esse Dominae nostrae. Cf.
etiam Apolog. ad doctores Parisienses n. 39 (F. narr. II, 65). — Circa locum,
ubi votum emisit, probabiliter in sanctuario B. V. M. Ar4nzazu, prope Oﬁgte,
ubi vigiliam nocturnam magno cum fructu peregerat. Cf. Acta P. Ignatii,
n. 13 (MI, F. narr. 1, 380, et annot. 2); Epist. VII, 422; J. IRIARTE, Fijando el
sitio del «voto de castidad » de S. Ignacio de Loyola: Manresa 3 (1927) 156-164;
A. DE L1zaRRALDE, Historia de la Virgen y del Santuario de Ardnzazu, Ofiate
(Guiptzcoa) 1950, p. 206-213.

1 Cf. Epist. Lainii, n. 60; Acta P. Ignatii, n. 10: MI, F. narr. 1, 140,
374-376.

[185] «Sancta obedientia». Notandum mirabile P. Ignatii
artificium, nam sanctum id dicitur quod sine imperfectione est.
Dicitur igitur obedientia sancta, id est, sine imperfectione, quod
obtinet quis ablatis omnibus imperfectionibus et in obedientiae
perfectione crescendo. Oportet autem ut se quisque diligentis-
sime disponat; est enim res maxima et contra daemonem ad obti-
nendam victoriam efficacissima.

[186] Notandum quod, etsi soli professi faciant quartum vo-
tum obedientiae, omnes tamen ad id tenentur, quia id intendit
Societas 17.

[187] «Relinquat litteram inchoatam » ** alludit ad illud de quo
in Vitis patrum *. Nota est historia. [f. 135v] Notatur autem hic
perfecta obedientia, qua etiam res illae quae naturalem quandam
habent consequentiam imperfectae relinquuntur *°. Hic notari pot-

59-60 nam — igitur sup. lin., corr. ex pro quo notandum quod Deus non potest
ab angelis perfecte intelligi, tamen ab eis laudatur dicentibus : sanctus, sanctus,
sanctus, agios, id est, sine terra et imperfectione ; quod iterum atque iterum repetunt,
quasi in infinitum tendentes ad Dei infinitam perfectionem significandam. Sic ergo ||
60 obedientia del. dicitur || 68 litteram inchoatam sup. lin., corr. ex la letra inco-
minciada || 71 relinquuntur del. quare si vel ipsam vincit naturam, fortior est obedientia

16 Hic iterum agitur de oboedientia, postquam egit de castitate; com-
mentatur enim Natalis aliqua verba quae inveniuntur in parte 62 Constitu-

tionum, post brevissimam tractationem de castitate: «...poniendo toda la
intencién y fuercas en el Sefior de todos en que la santa obediencia . . .» Constit.
p. 6, c. 1, n. 1: MI, Const. 11, 522.

17 (... muy specialmente poniendo todas nuestras fuercas en la virtud
de 1a obedientia, del Sumo Pontifice primero...» Constit. p. 6, c¢. 1, n. 1:
MI, Const. 11, 520. Et cf. Constit. p. 6, c. 2, n. 13.

18 . .. seamos prestos a la voz della como si de Christo N. S. saliesse . ..

dexando por acabar qualquier letra o cosa nuestra comencgada ». Constit.
p. 6, c. 1, n. 1: MI, Const. II, 520, 522. Cf. Constit. p. 4,¢.10, n. 9.

19 De Marco, discipulo Abbatis Silvani, refertur eius oboedientia relin-
quentis litteram O inchoatam. De vitis Patrum lib. V, libellus 14 (De oboe-
dientia) n. 5: ML 73, 948-949. Sancta Catharina Senensis ex Vitis Palrum
refert in Dialogis c. 165, de monacho qui, ad oboedientiam accurrens, reliquit
litteram inchoatam, quam regrediens perfectam et deauratam novam partem
invenit. Libro della divina dottrina, volgarmente detto Dialogo della divina Pro-
videnza, a cura di Matilde Fiorelli. Seconda edizione, Bari 1928, p. 398.

20 Circa sensum litferae cf. MI, Epist. 111, 156, ubi ordinatio proponitur
a S. Ignatio sociis domus romanae, recepta quidem Messanae die 12 septem-
bris 1550, circa oboedientiam: « et in tal modo l’obedienza sia cieca e presta,
che ognuno, che stia orando, lasci I’orare: e se scrive, udendo la voce del supe-
riore, o per dir vero la voce di Cristo N. S., se ha cominciato la lettera, cioé
un A o B, non la finisca. . .».

est historia illa de virgine quadam, quae Christum, cum quo
erat, propter obedientiam reliquit; in quo ei valde placuit *. Pla-
cebitque omnis qui sese totum obedientiae propter ipsum reli-
querit, ad eius honorem et gloriam qui est benedictus in saecula.
Amen.

21 In Chronica Sancti Francisci p. 1, lib. 7, c. 37, refertur simile quid de
eo qui, pulsante campana ad vesperas, oboediens reliquit Puerum Iesum, cum
quo loquebatur; sed regrediens, iterum Ipsum invenit, qui laudavit eius oboe-
dientiam. Cf. Chronica XXIV Generalium Ordinis Minorum, (de fratre Andrea
de Burgundia et sibi facta apparitione): Analecta Franciscana III, 100-101.

